
pauktuutit.ca

ᒪᒃᑯᒃᓯᑎᓪᓗᑎᑦ, ᖃᕆᑕᐅᔭᒃᑯᑦ Facebook−ᖃᖅᑐᒃᓴᐅᒐᕕᑦ. ᐱᒻᒪᕆᐅᕗᖅ ᖃᐅᔨᒪᒍᕕᑦ ᓴᓐᖏᔪᓂᒃ ᐱᓯᒪᒃᓯᔭᕆᐊᖃᕋᕕᑦ 
ᖃᕆᑕᐅᔭᒃᑯᑦ ᑲᓐᖑᓇᖅᑑᑎᑦᑎᔪᓐᓇᕐᓂᕐᒥᒃ. ᐱᒻᒪᕆᐅᕗᖅ ᐃᓕᖕᓂᒃ ᐊᒻᒪ ᐱᖃᓐᓇᕆᔭᑎᑦ ᐊᑦᑕᕐᓇᖏᑦᑐᒦᑎᖁᓪᓗᒋᑦ 
ᖃᕆᑕᐅᔭᒃᑯᑦ. ᖃᐅᔨᒋᐊᕈᒪᒍᕕᑦ ᖃᕆᑕᐅᔭᒃᑯᑦ ᑐᓴᒐᒃᓴᖁᑎᑎᑦ ᑭᓇᒃᑯᓕᒫᓄᑦ ᑕᑯᔭᐅᔪᓐᓇᕐᒪᖔᑕ, Google−ᑯᑦ 
ᖃᐅᔨᒋᐊᕐᓗᑎᑦ. ᐊᑏᑦ ᐃᓕᓗᒍ ᖃᐅᔨᒋᐊᕐᓗᑎᑦ ᐊᔾᔨᓐᖑᐊᖅᑕᖃᕐᒪᖔᑦ, ᑐᓴᒐᒃᓴᖅᑕᖃᕐᒪᖔᑦ ᐊᒻᒪ ᑐᓴᒐᒃᓴᖁᑎᖕᓂᒃ 
ᓴᖅᑭᑦᑐᖃᕐᓂᐊᒪᕐᖔᑦ.

ᑲᓐᖑᓇᖅᑐᒃᑰᓕᖅᑎᑦᑎᓂᖅ ᐃᓗᐊᒍᑦ Privacy Settings
ᐋᖅᑭᒡᓯᕕᐅᔪᑦ ᓴᓇᕐᕈᑎᖏᑦ ᐃᒪᓐᓇ ᑕᐅᑦᑐᖃᕋᔪᒃᑐᑦ. ᑕᑯᒃᓴᐅᑎᑕᐅᒐᔪᒃᑐᖅ ᐊᔾᔨᓐᖑᐊᖅ ᓴᓇᕐᕈᑎᖃᓐᖑᐊᖅᑐᖅ, ᐃᒪᐃᑦᑐᖅ: 

ᐊᑖᓂ ‘settings’ ᐊᐅᓚᑦᑎᔪᓐᓇᕋᕕᑦ ᐱᓕᕆᐊᒃᓴᓂᒃ. ᑕᑯᒃᓴᐅᓂᖏᓐᓂᒃ ᐃᒃᐱᖕᓂᐊᓂᖏᓐᓂᒡᓗ facebook ᐃᓗᐊᓂ 
ᐊᓯᔾᔨᖅᓯᔪᓐᓇᖅᑐᓂᒃ, ᑭᓯᐊᓂᓕ ᐃᓗᓕᖏᑦ ᓱᓕ ᑲᓐᖑᓇᖅᑑᓗᑎᒃ. 

ᐊᐅᓚᑦᑎᔾᔪᑎᖏᓐᓂᒃ Facebook ᐊᓯᔾᔨᖅᓯᓂᖅ ᐃᓗᐊᓂ Facebook Settings
ᐊᓯᔾᔨᕐᓂᐊᕐᓗᒍ, ᓇᕿᓪᓗᒍ ᑖᓐᓇ ᓴᓇᕐᕈᑎᓐᖑᐊᖃᖅᑐᖅ ᖁᓛᓃᑦᑐᖅ (ᑖᓐᓇ ᓴᓇᕐᕈᑎᓐᖑᐊᖃᖅᑐᖅ ᐊᔾᔨᓐᖑᐊᖅ ᖁᓛᓂ 
ᑕᓕᖅᐱᐊᓂ). ᓴᖅᑭᑦᑐᖃᕐᓗᓂ ᓂᕈᐊᕐᕕᒋᔪᓐᓇᖅᑕᕐᓂᒃ ᐅᓇ ᓂᕈᐊᕐᓗᒍ “settings.” 
ᐸᐅᒃᑑᑎᒃᑯᑦ ᐊᑐᓕᖁᔭᓕᐅᖅᐳᑦ ᐊᑐᖁᔨᓇᑎᒃ ᑭᓱᑐᐃᓐᓇᕐᒥᒃ ᑭᒃᑯᓕᒫᓄᑦ ᑕᑯᔭᐅᔪᓐᓇᖅᑎᖏᓪᓗᒋᑦ ᐃᓗᐊᓂ “Public”  
ᓂᕈᐊᖔᕐᓗᑎᑦ facebook−ᑯᑦ ᑲᓐᖑᓇᖅᑐᒃᑰᖅᑎᓪᓗᒋᑦ ᓴᓇᕐᕈᑎᖏᑦ ᐊᑐᕐᓗᒋᑦ.  ᐊᑐᖔᕐᓗᒋᑦ “Friends” ᐅᕝᕙᓗ 
“Friends of Friends” ᐋᖅᑭᒡᓱᖅᓯᒪᔾᔪᑎᒋᓗᒍ. ᐃᒪᓐᓇ ᑕᐅᑦᑐᖃᓕᕐᓗᑎᒃ:

 ᐋᖅᑭᒡᓱᓚᐅᕋᓗᐊᖅᑎᓪᓗᒋᑦ facebook−ᑯᑦ ᑲᓐᖑᓇᖅᑐᒃᑰᕈᑎᖏᑦ, ᐱᒻᒪᕆᐅᕗᖅ ᑕᑯᒃᓴᐅᑎᑦᑎᖃᑦᑕᕐᓗᑎᑦ 
 ᑭᓯᐊᓂ ᑕᒪᒃᑯᓂᖓ ᐅᐱᒋᔭᕐᓂᒃ. ᐊᓯᑎᑦ ᐱᓂᐊᕐᓂᖃᕐᕕᒋᓗᒋ ᐱᓂᐊᕐᓂᖃᕐᕕᐅᔪᒪᓂᕆᔭᐃᑦ ᒪᓕᒡᓗᒍ 
 ᑕᐃᒪᓐᓇ ᑲᓐᖑᑦᑎᓐᓂᐊᓐᖏᓚᑎᑦ ᐅᖃᖅᑐᖃᕋᓗᐊᖅᑎᓪᓗᒍ ᐱᐅᖏᑦᑐᓂᒃ ᐊᒻᒪ ᑕᑯᒃᓴᐅᑎᑦᓯᔪᖃᕋᓗ-
 ᐊᖅᑎᓪᓗᒍ ᐃᒻᒥᒧᑦ ᑐᕌᖓᔪᓂᒃ ᑐᓴᒐᒃᓴᓂᒃ ᐊᔾᔨᓐᖑᐊᓂᒡᓘᓐᓃᑦ. 

ᒪᒃᑯᒃᑐᑦ (ᐅᑭᐅᖃᖅᑐᑦ 13-18)

http://pauktuutit.ca/im-happy-because-im-safe/

ᖃᕆᑕᐅᔭᑉ ᐱᑐᒡᕕᐊᓃᑦᑐᑦ ᐃᓕᓯᒪᐃᓐᓇᓕᖅᐸᒃᑐᑦ
ᐃᓕᓯᒍᕕᑦ ᐊᒻᒪ ᑕᑯᒃᓴᐅᑎᑦᓯᒍᕕᑦ ᑭᓇᒃᑯᓕᒫᓄᑦ ᖃᕆᑕᐅᔭᒃᑯᑦ ᓱᕐᓗ ᐃᓕᓯᔪᑎᑦ ᑐᓐᓂᕐᒥᒃ. ᐃᓕᓯᒪᐃᓐᓇᓕᕐᓂᐊᖅᑐᖅ.  
ᐲᖅᑕᐅᔪᓐᓇᖅᑑᒐᓗᐊᖅ, ᑭᓯᐊᓂᓕ ᐊᒥᐊᒃᑯᖃᐃᓐᓇᓕᕐᓂᐊᖅᑐᖅ. ᐅᓄᖅᑐᓂᒃ ᐃᓅᓯᕐᒥ ᐊᑲᕆᔭᐅᓇᑎᒃ ᐃᖅᑲᖅᑐᐃᕕᒃ-
ᑰᖅᑎᑦᑎᖃᑦᑕᖅᐳᑦ ᑕᑯᒃᓴᐅᑎᑕᐅᔪᑦ ᖃᕆᑕᐅᔭᒃᑯᑦ ᐱᓪᓗᒋᑦ. ᑭᓇᑐᐃᓐᓇᖅ ᐊᔾᔨᓐᖑᐊᒥᒃ ᑎᒍᓯᔪᓐᓇᖅᑐᖅ ᐊᒻᒪ 
ᑕᑯᒃᓴᐅᑎᒃᑲᓐᓂᕐᓗᓂᐅᒃ ᐲᖅᑕᐅᓯᒪᓕᕋᓗᐊᖅᑎᓪᓗᒍ ᐊᓯᐊᓄᑦ ᐃᓕᓯᓚᐅᖅᑐᒧᑦ.
ᑭᓇᑐᐃᓐᓇᖅ ᖃᐅᔨᓴᕈᓐᓇᖅᑐᖅ ᖃᓄᐃᓕᐅᖅᓯᒪᓕᕐᒪᖔᖅᐱᑦ ᖃᕆᑕᐅᔭᒃᑯᑦ. ᑕᐃᒪᓕ ᑲᓐᖑᓇᖅᑐᒃᑰᖅᑎᓯᒪᒃᐸᑕ 
ᐃᕝᕕᑦ ᒥᒃᓵᓄᓕᖓᔪᑦ ᑕᖅᑲᒃᑯᓄᖓ ᑕᑯᒃᓴᐅᖏᓐᓂᖅᓴᐅᒐᔭᖅᐳᑎᑦ. ᑕᐃᒪᓕ ᐃᖅᑲᓇᐃᔮᒃᓴᒥᒃ ᕿᓂᖅᑐᕕᓂᐅᑎᓪᓗᑎᒃ? 
ᐊᖓᔪᖅᑳᕆᔭᐃᑦ ᕿᓂᕐᓗᓂ ᓇᓂᓯᓐᓂᖅᐸᑦ Google−ᑯᑦ? ᑕᑯᒐᔭᖅᐸᑦ ᐊᔾᔨᓐᖑᐊᑦᑎᐊᕙᐅᖏᑦᑐᓂᒃ ᐃᕝᕕᓐᖑᐊᓂᒃ 
ᑕᑯᒃᓴᕈᖅᑎᑕᕕᓂᕐᓂᒃ? ᑕᑯᒐᔭᖅᐸᑦ ᐊᓯᖕᓄᑦ ᐅᖃᐅᑕᐅᖃᑦᑕᖅᑐᕕᓂᕐᓂᒃ? ᖃᕆᑕᐅᔭᕐᒃᑯᑦ ᐱᑐᒡᕕᒃ ᑭᒃᑯᑐᐃᓐᓇᕐᓄᑦ 
ᑕᑯᔭᐅᔪᓐᓇᕐᒪᑦ, ᐊᒻᒪ ᖃᓄᓕᒫᖅ ᐱᓕᕆᔭᐃᑦ ᖃᕆᑕᐅᔭᒃᑯᑦ ᑕᖅᑲᒃᑯᓄᖓ ᑕᑯᔭᐅᔪᓐᓇᕐᓂᖓᓂᒃ ᖃᐅᔨᒪᔭᐅᑦᑎᐊᕆᐊᓕᒃ.

ᓴᐳᒻᒥᓗᒍ ᖃᕆᑕᐅᔭᒃᑯᑦ ᐱᑐᒡᕕᖁᑎᒋᔭᐃᑦ 
ᐃᓚᑎᑦ ᐊᒻᒪ ᐱᖃᓐᓇᕆᔭᑎᑦ
ᑕᐃᒪᓕ ᐊᑕᐅᓯᕐᒧᑦ ᐱᑐᒃᓯᒪᖃᑎᖃᕈᕕᑦ 100−ᓄᓪᓘᓐᓃᑦ, ᐱᓕᕆᔭᕆᐊᖃᖅᐳᑎᑦ ᓴᐳᒻᒥᒡᓯᕐᓗᑎᑦ ᐃᒻᒥᓂᒃ ᐱᑐᒃᓯᒪᓂᕐᓂ.  
ᐊᓯᖕᓂᒃ ᐱᑐᒃᓯᒪᖃᑎᖃᕈᕕᑦ, ᓴᓐᖏᔪᒥᒃ ᓴᐳᒻᒥᒡᓯᕈᑎᖃᕐᓗᑎᑦ. ᑕᐃᒪᓕ ᐊᓯᖕᓂᒃ ᐱᑐᒃᓯᒪᖃᑎᖃᕈᕕᑦ ᓴᐳᒻᒥᒡᓯᕈᑎᖓ 
ᑕᑯᒃᓴᐅᒃᐸᑦ ᑕᖅᑲᒃᑯᓄᖓ, ᑕᐃᒃᓱᒧᖓᑐᐊᖅ ᑕᑯᒃᓴᐅᔪᓐᓇᖅᑐᒥᒃ ᐅᖃᐅᑎᒐᔭᕋᕕᐅᒃ. ᐊᑖᓂ ᐅᑯᐊ ᑎᑎᕋᖅᓯᒪᔪᑦ 
ᐃᔾᔪᐊᕈᓐᓇᖅᑕᑎᑦ. ᐊᓯᔾᔨᕈᓐᓇᕐᒥᔭᑎᑦ ᑎᑎᕋᕐᕕᒋᑎᓪᓗᒍ:

Hᐊᐃ,
ᑕᖅᑲᒃᑯᓄᖓ ᑕᑯᒃᓴᐅᖏᓪᓗᓂ ᐅᖃᐅᑎᔪᒪᖅᑲᐅᒐᒃᑭᑦ ᐱᓪᓗᒍ ᐃᓱᒫᓗᒃᑲᒪ ᑐᓴᒐᒃᓴᓂᒃ ᑕᑯᒃᓴᕈᖃᑦᑕᖅᑐᓂᒃ 
ᖃᕆᑕᐅᔭᒃᑯᑦ. ᐊᑏᑦ ᕿᓂᖅᑲᐅᒐᒃᑯ ᐊᒻᒪ facebook−ᖁᑎᒋᔭᐃᒡᒎᖅ ᓴᐳᒻᒥᔭᐅᖏᒻᒪᑦ ᑕᐃᒪᐃᓕᖓᔪᖅ 
ᓴᖅᑭᑲᑕᐃᓐᓇᕐᒪᑦ. ᐊᑦᑕᕐᓇᖏᑦᑐᒦᖁᓪᓗᑎᑦ ᐊᒻᒪ ᖁᕕᐊᓱᑦᑎᐊᖁᓪᓗᑎᑦ. ᐋᖅᑭᒍᓐᓇᖅᑕᐃᑦ ᑲᓐᖑᓇᖅᑐᒃᑰ-
ᓕᖅᑎᓪᓗᒍ facebook−ᒥ ᐃᓂᖁᑎᒋᔭᐃᑦ ᐊᑦᑕᕐᓇᖏᑦᑐᒦᓕᕈᓐᓇᖅᑐᖅ, ᑕᖅᑲᒃᑯᓄᖓᓗ ᑭᓇᒃᑯᑐᐃᓐᓇᕐᓄᑦ 
ᐊᑐᕐᓂᕐᓗᒃᑕᐅᖏᓐᓂᖅᓴᐅᓕᕐᓗᑎᑦ ᖃᕆᑕᐅᔭᒃᑯᑦ. ᓴᓐᖓᒃᑎᒋᐊᕐᓗᒋᑦ ᓴᐳᒻᒥᒡᓯᕈᑎᐅᔪᑦ, ᓴᐳᒻᒥᔭᐅᖁᓪᓗᒋᑦ 
ᐃᓚᑎᑦ ᐊᒻᒪ ᐱᖃᓐᓇᕆᔭᑎᑦ, ᐱᔭᕐᓂᖅᑐᕈᓗᒃ ᐋᖅᑭᒋᐊᒃᓴᖅ, ᐃᑲᔪᕈᓐᓇᑦᑎᐊᕐᒥᔭᖏᑦ!

ᐅᐱᒋᑦᑎᐊᕐᓗᒍ!
ᐋᖅᑭᒡᑕᐃᑦ ᓴᐳᒻᒥᒡᓯᕈᑎᒋᓪᓗᒍ ᖃᕆᑕᐅᔭᒃᑯᑦ. ᑕᐃᒪᓕ ᐲᕐᓂᕈᕕᒋᑦ ᑐᓴᒐᒃᓴᑦ ᑕᖅᑲᒃᑯᓄᖓ ᑕᑯᒃᓴᐅᔪᓐᓃᖅᑎᓪᓗᒋᑦ, 
ᐊᒻᒪ ᐲᔭᕐᓗᒋᑦ ᐊᔾᔨᓐᖑᐊᑦ ᐊᒻᒪ ᑐᓴᒐᒃᓴᑦ. ᐊᐱᕆᓯᒪᓕᕐᓗᑎᓪᓗ ᐊᓯᖕᓂᒃ ᐃᑲᔪᖅᑕᐅᔪᒪᓗᑎᑦ ᐊᒻᒪ ᐃᒻᒥᓂᒃ ᐃᑲᔪᖁᓗᒋᑦ 
ᐊᑦᑕᕐᓇᖏᑦᑐᒦᖁᓪᓗᒋᑦ. ᐃᒻᒥᓂᒃ ᐅᐱᒋᑦᑎᐊᕐᓗᑎᑦ! ᓯᓚᑐᔪᓂᒃ ᐃᓱᒪᓕᐅᑲᑕᒃᑲᕕᑦ. ᖃᓄᐃᖏᑦᑐᖅ ᐊᖓᔪᖅᑳᕐᓄᑦ 
ᐅᖃᖃᑎᖃᖃᑦᑕᕆᐊᒃᓴᖅ ᐊᓯᐊᓄᓪᓘᓐᓃᑦ ᐃᓐᓇᕐᒧᑦ ᖃᐅᔨᒪᑦᑎᐊᖅᑕᕐᓄᑦ. ᐊᐱᖅᓱᖃᑦᑕᐃᓐᓇᕐᓗᑎᑦ ᖃᓄᖅ ᐃᒻᒥᓂᒃ 
ᓴᐳᒻᒥᔪᓐᓇᕐᒪᖔᖅᐱᑦ ᖃᕆᑕᐅᔭᒃᑯᑦ ᓴᐳᒻᒥᔾᔪᑎᖏᑦ ᓴᓐᖏᔪᑏᓐᓇᖃᑦᑕᕐᓗᒋᑦ. ᑕᐃᒪᓕ ᐱᐅᒋᓐᖏᑕᕐᓂᒃ ᑕᑯᒍᕕᑦ 
ᓇᓗᓇᐃᒃᑯᑦᓯᕈᓐᓇᖅᑕᐃᑦ ᐅᕝᕙᓗ ᐅᖃᐅᓯᕆᓗᒍ ᐅᕗᖓ.

Cybertip.ca !
ᑖᓐᓇ ᐊᐅᓚᑕᐅᔪᖅ ᑲᓇᑕᒥ ᓱᕈᓯᕐᓂᒃ ᓴᐳᒻᒥᒡᓯᖅᑎᒃᑯᓐᓄᑦ ᐊᒻᒪ ᑐᓂᓯᖃᑦᑕᖅᑐᖅ ᐊᑦᑕᕐᓇᖏᑦᑐᒦᑎᑕᐅᔭ-
ᕆᐊᖃᕐᓂᖏᓐᓄᑦ ᑐᓴᒐᒃᓴᓂᒃ ᐊᒻᒪ ᐃᑲᔪᖅᓯᖃᑦᑕᖅᑐᑦ ᖃᓄᐃᓕᐅᕆᐊᖃᕐᒪᖔᖅᐱᑦ ᖃᕆᑕᐅᔭᒃᑯᑦ 
ᐅᖃᐅᓯᖃᕐᓂᐊᕐᓗᓂ ᓄᓕᐊᕐᓂᒃᑯᑦ ᐱᓂᕐᓗᒐᖃᖅᑐᓂᒃ ᓱᕈᓯᕐᓂᒃ.

https://www.cybertip.ca/app/en/Internet_safety

ᒪᒃᑯᒃᑐᑦ (ᐅᑭᐅᖃᖅᑐᑦ 13-18)

       
       
       
        

   
        

        
     

     
         

      
         

         
     

      
        
      
      

  

http://pauktuutit.ca/im-happy-because-im-safe/

